Ekologik audit
Ösen ýurtlarda eýýäm 1970-nji ýyllaryň başlarynda öndürijileriň, tebigaty goraýyş gulluklarynyň, ylmy guramalaryň we ýerli häkimýetiň özara işleriniň netijeli guraly ekologik audirleme (kärhananyň finans fasabatynyň ekspertizasy) ýa-da ekoaudit bolup, ol daşky gurşawy goramak boýunça aýratyn dolandyryş elementi hökmünde ösýär.
Senagat taýdan ösen ýurtlarda ekologik audirleme önümçiligiň we daşky gurşawyň bähbidini deň tutujy serişde hökmünde seredilip, ol senagat kärhanasyny çökermän, ekologik ýagdaýy hakykatda gowulandyrmaga mümkinçilik döredýär. Finans (maliýe) audity bilen ökde geçirilen ekoaudit gizlin harajatlary, meselem jemgyýetiň pikiri bilen, kärhananyň ekologik meselelere äsgermezlikli garaýandygy sebäpli aksiýalaryň kursunuň (hümmetiniň) peselmegi bilen bagly bolan harajatlary ýüze çykarmaga mümkinçilik döredýär.
Audityň maksady hojalyk işleriniň subýektini onuň ekologik syýasatyny kesgitlemekde, çäreleri ýerine ýetirende ilkinji ähmiýetlileri emele getirmekde, şol sanda bellenen ekologik talaplary berjaý etmäge ugrukdyrylan çäreleri hem, netijeli tebigatdan peýdalanyşy sazlamagy we durnukly ösüşi üpjün etmegi ýerine ýetirýän mehanizmleri döretmekde hemaýat etmeginden durýar.
Auditiň meselelerine şular degişli: kärhananyň ekologik strategiýasyny we syýasatyny esaslandyrmak; kärhananyň tebigaty goraýyş işlerini planlaşdyranda ilkinji ähmiýetlileri kesgitlemek, tebigaty goraýyş işleri amala aşyrmagyň goşmaça mümkinçiliklerini ýüze çykarmak; hojalyk işleriniň subýekti tarapyndan tebigaty goraýyş kanunynyň berjaý edilşini barlamak; hojalyk işleriniň subýektiniň daşky gurşawa täsirini sazlamagyň netijeliligini artdyrmak; daşky gurşawyň hapalanmagy bilen bagly adatdan daşary ýagdaýlaryň ýüze çykmak howpuny peseltmek.
Umumy aýdylanda, ekologik audit – daşky gurşawa täsirini ýetirýän hojalyk işleriniň seljerilmesi we baha berilmegidir. Ol garaşsyz, bir taraplaýyn bolmadyk, ökde ekologik auditorlary ýa-da ekologik auditor guramalary tarapyndan geçirilýär we daşky gurşawa, adamyň saglygyna ýaramaz täsirini peseltmek barada maslahatlary işläp düzmäge ýardam edýär.
Ekoauditor işleri – audirlenýän taraplaryň daşky gurşawy goramak baradaky kanunyň talaplaryna laýyklygyny garaşsyz barlamak boýunça telekeçi, kärhanaçy işleri bolup, ekologik audit bilen bile gelýän  hyzmatlary etmek işleridir.
Ekologik audityň kriteriýalary – tebigaty goraýyş kanunynyň we normatiw resminamalaryň talaplary, ekologik syýasat, daşky gurşawa täsirleri dolandyryş usullary, şeýle hem ekolog-auditoryň ekologik auditiň obýektiniň daşky gurşawa bar bolan ýa-da planlaşdyrylýan täsiri barada toplan maglumatlaryny deňeşdirýän talaplarydyr.
Ekologik audityň esasy tipleri:
Kärhananyň hojalyk we beýleki işleriniň tebigaty goraýyş kanunyna we ekologik normatiwlere laýyklygyny kesgitlemek meselesi degişli audit. Auditiň bu tipi kärhananyň işini tanamaga we onuň ekologik kanunlarda, standartlarda we normatiwlerde berlen talaplara laýykdygyny kesgitlemäge ugrukdyrylan. Bu ýerde kärhananyň geljekde döwletiň ekologik syýasatyna laýyklygyna baha berilýär;
Dolandyryş audity, içki dolandyryş ulgamynyň we korporatiw syýasatyň netijeliliginine, şeýle hem kärhananyň işi bilen bagly bolan ekologik töwekgelçiligine baha bermäge mümkinçilik döredýär. Ekologik auditiň bu görnüşi seljerme geçirmäge we kärhannanyň ekologik menejmentiniň gurnalyşyny kämilleşdirmek üçin teklipleri işläp düzmäge, şeýle hem hojalyk işiniň ekologik ähmiýetini kesgitleýän resurslaryň esasy görnüşlerini dolandyrmaga ugrukdyrylandyr. Auditiň bu tipiniň çäklerinde resminamalaryň ýagdaýynyna baha berýän görkezijileri, ýolbaşçylyk ediji prinsipler, kärhananay dolandyrmagyň administratiw gurluşyny we ş.m. seredilýär, şeýle hem kärhananyň ekologik strategiýasyna ornaşdyrylan ekologik görkezijileriň gurulmasy ýerine ýetirilýär;
[bookmark: _GoBack]Üpjünçilik auditi, bar bolan çig mal materiallaryny satyn almagyň, ulanylmagy bilen daşky gurşawa täsirini peseldýän we öndürilýän önümiň özüne düşýän gymmatyny artmagyna getirmeýän, ideal ýagdaýda gaýtam özüne düşýän gymmatynyň peselmegine getriýän alternatiw önümleri we enjamlary ýüze çykarmagyň tejribesini öwrenmekden durýar. Bu ýerde çigmalyň we materiallaryň akymy seljerilýär, daşky gurşawa täsiri çigmaly has ekologiki, has doly işlenýän çig mala çalyşmagyň, ýok edip bolmaýan galyndylaryň çykmagyny azalatmagyň hasabyna peseltmek boýunça teklipler berilýär. Kärhananyň transportirowkada, ýüklemede, ilkinji gezek gaýtadan işlenmede, saklamakda ýitgilerine aýratyn seredilýär;
Gozgalmaýan emläk auditi (esasy fondlaryň auditi), hapalanma
